tatoroe’ ka tomnon

ririm’anan ’i’ini’1 Sera:, bazae’en ray kabih kolong kolong *ima
homngas. oya’ ’ampowa’ kin minremreme’ nay! siya ’okay pae’rem ay
soka’?

yako min’itol somingozw hi ’oya’ ’ampowa’ ’okay pae’rem? siya
komoSa’ siya minae’rem o ’okik ra:ami ’iSp1’ ila, Sa’ hayza’ *aechae’ koko’
mowa:1’ tomortoroe’ hisiya ,’am nak’ino’ tomnon ka hinoba:angan, ’1’ini’ ’i
tinhoero: ka pina’iyaka:i’ ’isa:a’ hekla’ ila, kita’en haysiya siwi’an, yako
kayni’ mangowip ’isa:a’ min’itol ila tomnon.

yako ray kabih hihimi’an ’ima komita’ ni ’oya’ Sitonon, kayni’
tomozazih hi ’oya’. tabin hahila: kas’oehaez ni ’oya’ hayza’ ila ka
hinoba:ang tinnon. yami roSa’ Siyae’ ila.

’oya’ manmanabih ila nisiya kinbazae’an, siya komoSa’, “ niya’om
SaySiyat hayza’ ’aehae’ kapanpanabih, komoSa’ kakhayza’an
hayza’ achae’ kabina:o’ ’inay wasal ’izo’ ’ima mowa:i’ ray SaySiyat, siya
ra:am a tomalan tomnon, bi:il ila siya makaksi’ael ila ki SaySiyat. siya

noka ’asang koSa’en Sa’, So’o kin ra:am tomnon tortoroe’ ila ray ’asang ka

minminkoringan ka tomnon. siya Somiwa’, nisiya tinortoroe’ ka ma’iyaeh
haba:an ila ima ra:am. minay’isa:a’ SaySiyat ra:am ila tomnon. ”

yako manabih hi ’oya’ Sa’, ““ yako ma’ ’am tatoroe’ ’oyaeh ki So’on ka
tomnon. ” ’oya’ sawsawa’an komoSa’, *“ So’o kayzaeh ay narmeS, hopay
o: ! ” So’o ma’ ’am ’okay kakita’ ki kapa’onhaelan niSo’ ila! ’am kayzaeh
ay?” sizach mayaka:i’, ’oya’ ma:tol ila wa’ila tatonon ila, wa’ila tabiSit ila,
wa’ila ta’iyang ila, tonon, tonon, tonon...” yako manabih hi oya’, tomnon
ma’ hayza ’oyaeh kapa:tol! oya’ Sa’, “kayzaeh ay bazae’en, yako
tatortoroe’ *1Son. So: So’0 sa’owaz ’am tatoroe’ ka tomnon yako ma’
tatortoroe’ "iSo’on. yami kakhayza’an ka minkoringan mina ra:am tomnon
saeboeh, kayzaeh ’achae’ taew’an ma’ hayza’ ka kayba:en kahiba:en.
So’o ’tyakina tatoroe’ tomnon ’oya’ ma’ Siyae’ atomalan.” komita’ ma’an

Sikhi’mi’an,’oya’ ma:tol ’ila nachan ka tonon, tonon, tonon, yako ma’

hayza’ ila ka hin’az’azem ’ima ’es’es, yako ’am pakra:am tomnon hi nonak.

